
2025EKO UZTAILAREN 22KO BILKURAKO AKTA. 
 

Tokia: Berako Herriko Etxea.  
Eguna: 2025-07-22. 
Hasiera ordua: 19:30. 
Bilkura mota: ohikoa, 1. deia. 
 
BERTARATUAK: 
  
EH BILDU  
Inés R. Matxiarena Aldalur 
Patxi Castillo Graciarena 
María Guadalupe Mendigutxia Etxebeste 
José Esteban Aguirre Zubieta 
Ángel Pombar Sainz 
HERRIRAKO 
Andoni Andueza Intxaurrondo 
 
JUSTIFIKATUTAKO EZ EGOTEAK: 
Adela Arlegi Goienetxe 
Francisco Larrechea Lazcano  
José Antonio Oyarzabal Iribas 
 
JUSTIFIKATU GABEKO EZ EGOTEAK: 
Maider Iantzi Goienetxe 
 
ALKATEA (Bilkurako buru): 
Aitor Elexpuru Egaña 
 
IDAZKARIA: Miguel José Belarra Tellechea, ekintzaren akta jasotzen du. 
 
EZTABAIDATUTAKO GAIAK (behar bezala egindako deialdiaren gai-zerrendan sartu zirenak): 
 
1. AURREKO BILKURAKO AKTAREN ONARPENA. 
 

Alkateak galdetu  du  zinegotziren  batek  oharren  bat  egin  nahi  ote  dion deialdiarekin 
batera bidali zen aurreko bilkurako aktari (2025-06-17). Inork ez du azalpenik egin eta aho batez 
onartu da akta. 

 
2. 2025/9 ZENBAKIKO AURREKONTU ALDAKETA: DIRU-SARREREN BITARTEZ 
KREDITUAK SORTZEA (ZALAIN INDUSTRIALDEKO SANEAMENDUA). 
 

Alkateak espedientea eta idazkariak prozedura azaldu ondoren, erabaki hau hartu da: 
 
Ikusirik: 
 
- Kontu-hartzaileak 2025eko uztailaren 14an egindako txostena. Bertan adierazi du Enpresa 



Sustapeneko zuzendari nagusiaren ekainaren 11ko 472E/2025 Ebazpenaren bidez, Berako Udalari 
362.573,05 euroko dirulaguntza eman zaiola Zalain industrialdeko saneamendu bereizgarrirako (1. 
fasea), eta 2025eko aurrekontuaren gastuen zerrendan ez dagoela proiektua gauzatzeko aurrekontu 
kontsignazio nahikorik. Beharrezkotzat jotzen du aurrekontua aldatzeko espedientea izapidetzea, 
diru-sarrera horrengatik eta kontribuzio bereziaren kuotak handitzeagatik kredituak sortzeko. 

 
- Ondoko hau dela kreditua behar duen aurrekontu aplikazioa: 
1-1601-60902. Zalain industrialdeko saneamendu sarea berritzea. 189.933,92 €. 
Zenbateko osoa, 189.933,92 €. 
 
- Gastuaren gehikuntza ondoko diru-sarrera kontu sailekin finantzatuko dela: 
1-7508005. Zalain industrialdeko saneamendu sarea berritzeko dirulaguntza. 149.201,46 €. 
1-77100. Kontribuzio berezia Zalaingo saneamendu sarerako. 40.732,46 €. 
Zenbateko osoa, 189.933,92 €. 
 
Nafarroako Toki Ogasunei buruzko 2/1995 Foru Legearen 218.2 artikuluari, indarrean dagoen 

aurrekontuko 13. exekuzio oinarriari, eta aurrekontuen eta herri gastuaren arloan 2/1995 Foru 
Legea garatzen duen 270/1998 Foru Dekretuaren 33.2 artikuluari jarraikiz,  

 
aho batez ERABAKI DA diru-sarreren bitartez kredituak sortzeko espedientea onestea 

(2025/9). Aurrekontu aldaketak indarra hartzen du erabaki honekin. 
 

3. 2025eko PLANTILLA ORGANIKOAREN ALDAKETA (ARKITEKTO TEKNIKOAREN 
LANPOSTUA). HASIERAKO ONESPENA. 
 

Arrazoitzea: 
 
- 2024ko azaroaren 26ko osoko bilkuran, hasiera batean onartu zen Berako Udaleko eta 

Isidoro Fagoaga Udal Musika Eskolaren Patronatua erakunde autonomoko langileen plantilla 
organikoa 2025. urterako. Behin betiko onarpena Nafarroako Aldizkari Ofizialean argitaratu zen 
2025eko martxoaren 3an (42. zenbakia). 

 
- Honako hauek ageri dira plantilla horretan: 22. zenbakiko lanpostua, arkitektoarena, eta 

barne-sustapen murriztu bidez betetzeko (251/1993 Legegintzako Foru Dekretuaren 15.6 
artikulua); 4. zenbakiko lanpostua, arkitekto teknikoarena, eta ohartarazten da A mailako 
arkitektoaren lanpostura igoz gero, plantillako B mailako plaza hori amortizatu eginen dela. 

 
- 2025eko maiatzaren 30eko 153 zenbakiko Alkatetzaren Ebazpenaren bidez, Gonzaga Jesús 

Aristondo Cartagena lan-kontratudun langile finko izendatu zuen, arkitekto lanpostua betetzeko. 
Horrek, esan bezala, 4. plaza amortizatzea dakar. 

 
- Langileak bere lanpostu berrian arkitekto tekniko gisa egiten zituen funtzioetako asko bere 

gain hartuko baditu ere (adibidez, obrekin eta hirigintzarekin, kontratazio mahaiekin eta abarrekin 
lotutakoak), arkitekto teknikoaren lanpostuko beste funtzio espezifikoago batzuk (adibidez, Udal 
langileen lan arriskuen prebentzioaren koordinazioa, Udal eraikinen mantentzea, brigadako 
langileen kudeaketa, eta abar) ez lirateke beteko. 

 
- Horregatik guztiagatik, beharrezkoa da plantilla organikoan plaza berri bat sartzea, 

amortizatutakoa ordezteko, are gehiago arkitekto teknikoaren plaza egiturazkoa denean, eta horrela 
jaso da Udaleko plantilla organikoetan hamarkadetan, lanaldi partzialarekin bada ere. 

Kontuan hartuta: 
 
- Idazkariak eta kontu-hartzaileak txostenak egin dituztela. 
 
- Alkateak idatzi duela aldaketa proposamena.  
 
Azaldutakoan oinarriturik, baita aipatutako arrazoiketan ere, eta kontuan izanik aplikagarria 

den araubideak ezartzen duena, aho batez ERABAKI DA: 
 
1. Hasierako onespena ematea  jarraian zehazten den Udaleko langileen 2025eko plantilla 

organikoaren aldaketari: 
 
Plantilla organikoaren aldaketa: 
 
* Lanpostua: Arkitekto teknikoa. 
Lanpostuaren zenbakia: 23 (berria sortu). 
Kopurua: 1. 
Araubide juridikoa: lan-araubidea. 
Maila: B. 
Lanaldia: %50. 
Lanpostuko osagarria, %6,88. 
Aginte osagarria, %18. 
Sarbidea: oposizioa. 
Laneko egoera: hutsik. 
Euskara maila: C1 (ahoz eta idatziz). 
 
2. Espedientea jendaurrean jartzea 15 eguneko aldian, Nafarroako Aldizkari Ofizialean eta 

udal iragarki taulan iragarrita,  nahi duenak aztertu eta erreklamazioak aurkez ditzan.  
 
3. Ohartaraztea jendaurreko erakustaldian erreklamaziorik aurkezten ez bada, plantillaren 

aldaketa behin betiko onartutzat joko dela.  
 

María Guadalupe Mendigutxia bileran sartu da. 
 

4. BORTZIRIETAKO EUSKARA ETA GIZARTE ZERBITZUEN MANKOMUNITATEAK 
DESEGITEA ETA BERDINTASUN ARLOKO LANKIDETZA HITZARMENA BERTAN 
BEHERA UZTEA, ZEIN BORTZIRIETAKO HIRI HONDAKIN SOLIDOAK 
KUDEATZEKO MANKOMUNITATEAREN ERALDAKETA ETA BERREGITURAKETA 
BEHIN BETIKO ONARTZEA. 
 

Ikusirik: 
 
- Bortzirietako udalen artean indarrean dagoen tokiko lankidetza egitura instituzionala, zeinak 

barne hartzen baititu Euskara, Gizarte Zerbitzuak eta Hiri Hondakin Solidoak Kudeatzeko 
Mankomunitateak, bai eta 2021eko maiatzaren 28an berdintasunaren arloan administrazioen arteko 
lankidetza hitzarmena ere.  

 



- Herri arteko lankidetzarako egitura instituzional horri buruz egin diren aurretiazko 
azterlanak, ondorioztatu dutenak haren bidez ematen diren zerbitzu publikoen integrazioaren 
bideragarritasuna eta interes publikoa, Bortzirietako Zerbitzu Mankomunitate bat egituratzearen 
bidez. 

 
- Bortzirietako Euskara eta Gizarte Zerbitzu Mankomunitateak desegiteko proiektuen edukia, 

bai eta berdintasun arloko gaietan administrazioen arteko lankidetza hitzarmena bertan behera 
uzteko proiektuarena, zein Hiri Hondakin Solidoak Kudeatzeko Mankomunitatea eraldatzeko eta 
berregituratzeko proiektuarena ere, zeinetan ondorioztatzen baita Bortzirietako udalen aldetik 
euskara, gizarte zerbitzuak, hiri hondakin solidoen kudeaketa eta berdintasunaren arloko lankidetza 
gaietan batera garatzen eta ematen diren jarduera eta zerbitzuak integratzeko prozesua gauzatu eta 
egituratzeko irtenbiderik egokiena honakoa hau dela:  

 
- Hiri Hondakinak Kudeatzeko Mankomunitatea eraldatzea eta berregituratzea, haren jarduera 

eremua eta xedea zabaltzeko, bertan barneratuz euskara, gizarte zerbitzuak, hiri hondakin 
solidoen kudeaketa eta berdintasuna zerbitzuak ematea era mankomunatuan, bere egitura 
instituzionala eta estatutarioa aldatuta eta Bortzirietako Zerbitzuen Mankomunitatean 
bihurtuta. 
 

- Aldi berean, Euskara eta Gizarte Zerbitzu Mankomunitateak desegitea eta likidatzea, eta 
berdintasunaren arloko hitzarmena bertan behera uztea. 

 
Kontuan izanik espedienteak izapidetu direla Bortzirietako Euskara eta Gizarte Zerbitzuen 

Mankomunitateak desegiteko, berdintasunaren arloko hitzarmena bertan behera uzteko eta Hiri 
Hondakinak Kudeatzeko Mankomunitatearen Estatutuak aldatzeko, Bortzirietako Zerbitzu 
Mankomunitatean eraldatzeko, 6/1990 Foru Legeak araututakoaren arabera (49. eta hurrengo 
artikuluak). 

 
Kontuan hartuz Nafarroako Gobernuko Lurralde Kohesiorako Departamentuko Toki 

Administrazioko eta Despopulazioko Zuzendaritza Nagusiko Toki Entitateekiko Aholkularitza 
Juridikoaren eta Lankidetzaren Zerbitzuak aldeko txostenak egin zituela proiektu hauei buruz: 
Bortzirietako Euskara eta Gizarte Zerbitzu Mankomunitateak desegitea, berdintasunaren arloko 
administrazioen arteko lankidetza hitzarmena bertan behera uztea, Hiri Hondakin Solidoak 
Kudeatzeko Mankomunitatea Bortzirietako Zerbitzu Mankomunitatean eraldatzeko estatuak 
aldatzea. 

 
Osoko bilkurara bertaratutako kideek, legezko kide kopuruaren gehiengo osoa izanik, aho 

batez ERABAKI DUTE: 
 
1.- Bortzirietako Euskara Mankomunitatea eta Gizarte Zerbitzuen Mankomunitatea desegitea, 

bai eta Bortzirietan berdintasun zerbitzua emateko administrazioen arteko lankidetza hitzarmena 
bertan behera uztea behin betiko onestea, hala badagokio, 2025eko abenduaren 31tik aitzinerako 
ondorioekin. 

 
2.- Bortzirietako Hiri Hondakin Solidoak Kudeatzeko Mankomunitatearen Estatutuen 

aldaketa eta haien testu bategin berria behin betiko onestea, Bortzirietako Zerbitzuen 
Mankomunitatea gisa izendatu eta egituratzeko, Bortzirietako gizarte zerbitzuak emateko, 
Bortzirietan euskararen normalizazioa sustatzeko, Bortzirietan gizonen eta emakumeen arteko 
berdintasuna zein genero indarkeriaren kontrako politikak sustatzeko, eta Bortzirietan hiri hondakin 
solidoak kudeatzeko toki entitate elkarte gisa, hala badagokio, 2026ko urtarrilaren 1etik aitzinerako 
ondorioekin. 

3.- Bortzirietako Euskara eta Gizarte Zerbitzuen Mankomunitateen ondarearen likidazio eta 

banaketa faseari hasiera ematea, Bortzirietako Zerbitzu Mankomunitatearen alde, baldintza 
hauetan: 

 
a) Ondorioztatuko den diruzaintzako gerakin positiboa transferitzea, eta Bortzirietako Euskara 

Mankomunitatearen eta Gizarte Zerbitzuen Mankomunitatearen titulartasuneko banku-kontuak 
kitatzea. Horretarako, likidatzeko fasea bukatzean ondorioztatuko diren kopuru likidoak eta 
diruzaintzako soberakin positibo horiek Bortzirietako Zerbitzu Mankomunitatearen ondarera 
transferitu eta bertan barneratuko dira. 

 
b) Bortzirietako Euskara Mankomunitatearen eta Gizarte Zerbitzuen Mankomunitatearen 

baliabide materialen titulartasuna Bortzirietako Zerbitzu Mankomunitateari eskualdatzea, eta haien 
titulartasuna Bortzirietako Zerbitzu Mankomunitatearen ondarean barneratzea, hala badagokio, 
2026ko urtarrilaren 1etik aitzinerako ondorioekin. 

 
4.- Bortzirietako Euskara eta Gizarte Zerbitzuetako Mankomunitateetako langileen eta 

Igantziko Udalak Bortzirietan berdintasunaren arloko zerbitzuak eta jarduerak emateko kontratatu 
dituen langileen transferentzia eta eskualdatzea onartzea, dagozkion desegite proiektuetan zein 
berdintasun arloko hitzarmena bertan behera uzteko memorian deskribatutakoak, mankomunitateak 
desegiten direnean zein berdintasunaren arloko hitzarmena bertan behera uzten den unean edukiko 
duten langile publiko funtzionario edo lan kontratudun izaera eta baldintza beretan eta une horretan 
izanen dituzten eskubide kontsolidatuak erabat errespetatuz, eta Bortzirietako Zerbitzu 
Mankomunitatearen plantilla organikoan barneratzea, hala badagokio, 2026ko urtarrilaren 1etik 
aitzinera. 

 
5.- Bortzirietako Euskara Mankomunitatearen eta Gizarte Zerbitzuen Mankomunitatearen 

zerbitzu eta hornidura kontratuetako eskubide eta betebehar guztietan Bortzirietako Zerbitzuen 
Mankomunitatearen subrogazioa onartzea, hala badagokio, 2026ko urtarrilaren 1etik aitzinerako 
ondorioekin, dagozkien desegite proiektuetan horretarako adierazten direnak, bai eta Igantziko 
Udalak Bortzirietan berdintasunaren arloan zerbitzuak eta jarduerak emateko sinatutako zerbitzu 
eta hornidura kontratuetako eskubide eta betebehar guztietan ere, hitzarmena suntsiarazteko 
memorian horretarako adierazten direnak, eta aipatu eranskinetan eta memorian horretarako 
adierazten diren eta mankomunitateak desegin eta berdintasunaren arloko hitzarmena suntsiarazten 
den egunean indarrean dauden zerbitzu eta hornidura kontratuak bertan behera uztea. 

 
6.- Akordio hau Nafarroako Aldizkari Ofizialean argitaratzea, dagozkion ondorioak izan 

ditzan. 
  

5. BERAKO ZEHARBIDEA BERRURBANIZATZEA EZTEGARA- ALTZATE TARTEAN 
IZENBURUKO OBREN KONTRATUA ESLEITZEA. 
 

Ikusirik: 
 
- Berako zeharbidea berrurbanizatzea Eztegara-Altzate tartean izenburuko obrak  

kontratatzeko espedientea, 2025eko maiatzaren 6ko Osoko Bilkurako erabakiaren bidez onetsi 
zena. 



 
- Kontratuaren balio zenbatetsia 1.892.184,35 eurokoa dela. 
 
- Publizitate komunitariorik gabeko prozedura irekia jarraitu dela. 
 
- 2025eko ekainaren 9ko eta uztailaren 7, 8 eta 14ko  Kontratazio Mahaiaren aktak, eta 

haiekin batera igorritako dokumentazioa. 
 
- Kontu-hartzaileak 2025eko uztailaren 15ean egindako kontrolatze txostena. 
 
Kontuan izanik: 
 
- Kontratua arautzen duen baldintza administratiboen pleguko 8. puntuak jartzen dituela 

kontratua esleitzeko irizpideak, kalitate-prezio hoberena duen eskaintza zein den erabakitzea xede. 
  
- Sasoi Eraikuntzak SL enpresaren proposamenak (lizitazioan aurkeztutako enpresa bakarra) 

bete dituela eskatutako baldintzak eta Kontratazio Mahaiak hura kontratatzea proposatu duela. 
 
Kontratu Publikoei buruzko 2/2018 Foru Legearen 100. artikuluan xedatutakoaren arabera, 
 
aho batez ERABAKI DA: 
 
1. Sasoi Eraikuntzak SL enpresari esleitzea Berako zeharbidea berrurbanizatzea Eztegara-

Altzate tartean izenburuko obren kontratua, 1.892.100,00 eurotan, BEZa kanpo (%0ko 
beherapena), eskatutako baldintzak betetzen dituelako eta aurkeztutako bakarra izanik. 

 
2. Honako hau jakinaraztea adjudikatariari: 
 
2.1. Aurkeztutako eskaintza bakarra denez, etendura epea ez da aplikatzen (2/2018 Foru 

Legearen 101.2 artikulua). 
 
2.2. Kontratua formalizatu beharko da 7 egun naturaleko epean, esleipen honen 

jakinarazpenetik kontatzen hasita. 
 
3. Esleipen hau argitaratzea iragarki  taulan, web orrian eta Nafarroako Kontratazio Atarian.  
 
4. Erabaki hau jakinaraztea adjudikatariari. 

 
6. 9. POLIGONOKO 357. PARTZELAKO XEHETASUN-AZTERKETA. BEHIN BETIKO 
ONESPENA. 
 

Ikusirik: 
 
- 9. poligonoko 357. partzelako (Ibaialde karrika 6) xehetasun-azterketa, eraikinaren 

egoaldeko fatxadako lerrokadurak aldatzeko igogailu bat jartzeko, oztopo arkitektonikoak kentzea 
xede. Sustatazailea Ibaialde 4-6ko jabeen erkidegoa da.  Dokumentua XXX arkitektoak idatzi zuen. 

 
- Nasuvinsako arkitektoak, Udaleko aholkulariak, 2025eko martxoaren 14an egindako 

txostena, zeinak xehetasun-azterketari hasierako onespena ematearen aldeko iritzia eman baitzuen, 
behin betiko onartu aurretik dokumentazio gehigarria aurkezteko eskatuz. 

- Udal idazkariak 2025eko martxoaren 31n  egindako txosten juridikoa. 
 
- Eraikina Bidasoa ibaiaren 100 metroko zaintza-eremuan dagoela. 
 
Kontuan izanda: 
 
- Agiria hasiera batean onartu zela apirilaren 11ko 98/2025 Alkatetzaren Ebazpenaren bidez. 
 
- Espedientea jendaurrean jarri zela, iragarkiak argitaratuz NAOn, prentsan eta iragarki 

oholean. 
 
- Espedientea jendaurrean egon zen epealdian ez zela alegaziorik aurkeztu. 
 
- Sustatzaileak aurkeztu zuela agiri bategina, bertan sartuz kokapen-plano bat, 

erreferentziazko sistema geodesikoan (ETRS89) dituen 4 izkinen koordenatu geografikoekin. 
 
- Kantauriko Konfederazio Hidrografikoak aldeko txostena eman zuela 2025eko maiatzaren 

28an. 
 
Lurraldearen Antolamenduari eta Hirigintzari buruzko Foru Legearen testu bategina onesten 

duen 1/2017 Legegintzako Foru Dekretuaren 63., 72. eta 74. artikuluekin bat etorriz, 
 
aho batez ERABAKI DA: 
 
1. Behin betiko onespena ematea 9. poligonoko 357. partzelako (Ibaialde karrika 6)  

xehetasun-azterketari, Kantauriko Konfederazio Hidrografikoaren txosteneko baldintzak betetzeari 
lotua. 

 
2. Behin betiko onespen hau argitaratzea Nafarroako Aldizkari Ofizialean. 
 
3. Hirigintza-izapideak egiteagatiko tasak likidatzea, Ordenantza fiskal arautzailearen arabera 

(820,00 euro, tarifen eranskineko 2.8 eta 2.11.3 puntuetan oinarrituta). 
 
4. Erabaki hau jakinaraztea sustatzaileari, aipatutako KKHren txostenaren kopia atxikita. 
 
5. Erabaki hau helaraztea Nafarroako Gobernuko Lurralde Antolamenduko Zuzendaritza 

Nagusiari, onartutako agiriarekin eta emandako txosten teknikoekin batera, gehienez ere 10 
eguneko epean. 

 
7. 9. POLIGONOKO 181. PARTZELAKO HIRI-JARDUKETARAKO PLAN BEREZIA. 
BEHIN BETIKO ONESPENA. 
 

Ikusirik: 
 
- Hiri-jarduketarako plan berezia 9. poligonoko 181. partzelaren barrutirako (Eztegara 

pasealekua 2), helburu hauek dituena: eraikin nagusiko lehen solairuko erabilera aldatu 
(ostalaritzatik bizitegitara), etxebizitza dentsitatea handitu (1etik 3ra) eta kanpoko sarbidea xedatu, 



etxebizitzei sarbide bereizia emateko. Sustatazailea XXX da.  Dokumentua XXX arkitektoak idatzi 
zuen. 

 
- Nasuvinsako arkitektoak, Udaleko aholkulariak, 2025eko martxoaren 14an egindako 

txostena, zeinak HJPBari hasierako onespena ematearen aldeko iritzia eman baitzuen. 
 
- Udal idazkariak 2025eko apirilaren 15ean  egindako txosten juridikoa. 
 
- Lurzatia Zia errekatik babesteko zaintza-eremuan dagoela. 
 
Kontuan izanda: 
 
- Agiria hasiera batean onartu zela apirilaren 15eko 102/2025 Alkatetzaren Ebazpenaren 

bidez. 
 
- Espedientea jendaurrean jarri zela, iragarkiak argitaratuz NAOn, prentsan eta iragarki 

oholean. 
 
- Espedientea jendaurrean egon zen epealdian ez zela alegaziorik aurkeztu. 
 
- Kantauriko Konfederazio Hidrografikoak aldeko txostena eman zuela 2025eko ekainaren 

23an. 
 
Lurraldearen Antolamenduari eta Hirigintzari buruzko Foru Legearen testu bategina onesten 

duen 1/2017 Legegintzako Foru Dekretuaren 72. artikuluarekin bat etorriz, 
 
aho batez ERABAKI DA: 
 
1. Behin betiko onespena ematea 9. poligonoko 181. partzelaren barrutirako (Eztegara 

pasealekua 2) hiri-jarduketarako plan bereziari, Kantauriko Konfederazio Hidrografikoaren 
txosteneko baldintzak betetzeari lotua. 

 
2. Behin betiko onespen hau argitaratzea Nafarroako Aldizkari Ofizialean. 
 
3. Hirigintza-izapideak egiteagatiko tasak likidatzea, Ordenantza fiskal arautzailearen arabera 

(900,00 euro, tarifen eranskineko 2.4 eta 2.11.3 puntuetan oinarrituta). 
 
4. Erabaki hau jakinaraztea sustatzaileari, aipatutako KKHren txostenaren kopia atxikita. 
 
5. Erabaki hau helaraztea Nafarroako Gobernuko Lurralde Antolamenduko Zuzendaritza 

Nagusiari, onartutako agiriarekin eta emandako txosten teknikoekin batera, gehienez ere 10 
eguneko epean. 

 
8. HERRI-LURREN APROBETXAMENDUAK IZENEZ ALDATZEKO ESKAERA: 
IRAZELAIAK/22 ETA LUBERRIAK/29. 
 

Ikusirik: 
 
- XXXk eskatu zuela bere izenean jartzeko XXXri esleitutako herri-lurren aprobetxamendu 

hauek: IRAZELAIAK/22 eta LUBERRIAK/29. 
 



 

 
DATU PERTSONALAK DISOZIATU DIRA 
 

- Udalaren osoko bilkurak 2022ko urriaren 19an egindako bileran, behin betiko onartu zuela 
Berako herri-lurren aprobetxamenduen onuradunen zerrenda, 2021eko urtarrilaren 1etik aurrerako 
ondorioekin. XXX jauna honako aprobetxamendu honen onuradun gisa agertzen da: 

 
 

   KOKAPENA 
 

ZENBAKIA MOTA M2 
AZAL. 

POL. PARTZ. 

IRAZELAIAK/22 Ira-zelai 4629,16 12 152 

LUBERRIAK/29 Luberritzea 25212,21 15 163 
 
 

- 12 urteko aprobetxamendu-epea 2032ko abenduaren 31n bukatuko dela. 
 
Kontuak izanda: 
 
- Berako herri-lurren aprobetxamenduak arautzen dituen udal-ordenantzaren 17.7 artikuluak 

honako hau ezartzen duela: “7. Adjudikataria ezin izango da aldatu, baldin eta Udalbatzak 
berariaz jakinarazten eta baimentzen ez badu; betiere esleipena egiteko geratzen den denborarako 
eta haren  baldintzak aldatu gabe.”. 

 
- Ordenantzaren 16. artikuluak ezartzen dituela aprobetxamenduen onuradun izateko 

baldintzak, eta udal zerbitzuek egiaztatu dutela  XXX andreak betetzen dituela. 
 
- Idazkariak txosten juridikoa eman zuela 2025eko uztailaren 16an. 
 
Azaldutakoa oinarri hartuta, aho batez (legez eskatzen den gehiengo osoko quoruma) 

ERABAKI DA: 
 
1. Eskatutako esleipendun aldaketa baimentzea, baina esleipenari geratzen zaion aldirako 

bakarrik (2032ko abenduaren 31ra arte) eta haren baldintzei eutsiz. 
 
2. Erabaki hau jakinaraztea interesatuei. 

 
9. HERRI-LURREN APROBETXAMENDUAK IZENEZ ALDATZEKO ESKAERA: 
IRAZELAIAK/5, LUBERRIAK/16 ETA LUBERRIAK/17. 
 

Ikusirik: 
 
- XXXk eskatu zuela bere izenean jartzeko XXXri esleitutako herri-lurren aprobetxamendu 

hauek: IRAZELAIAK/5, LUBERRIAK/16 eta LUBERRIAK/17. 
 
- Udalaren osoko bilkurak 2022ko urriaren 19an egindako bileran, behin betiko onartu zuela 

Berako herri-lurren aprobetxamenduen onuradunen zerrenda, 2021eko urtarrilaren 1etik aurrerako 
ondorioekin. XXX jauna honako aprobetxamendu honen onuradun gisa agertzen da: 



 
 

   KOKAPENA 
 

ZENBAKIA MOTA M2 
AZAL. 

POL. PARTZ. 

IRAZELAIAK/5 Ira-zelai 10409,03 15 121 
LUBERRIAK/16 Luberritzea 17782,08 15 121 
LUBERRIAK/17 Luberritzea 5790,12 15 121 

 
 

- 12 urteko aprobetxamendu-epea 2032ko abenduaren 31n bukatuko dela. 
 
Kontuak izanda: 
 
- Berako herri-lurren aprobetxamenduak arautzen dituen udal-ordenantzaren 17.7 artikuluak 

honako hau ezartzen duela: “7. Adjudikataria ezin izango da aldatu, baldin eta Udalbatzak 
berariaz jakinarazten eta baimentzen ez badu; betiere esleipena egiteko geratzen den denborarako 
eta haren  baldintzak aldatu gabe.”. 

 
- Ordenantzaren 16. artikuluak ezartzen dituela aprobetxamenduen onuradun izateko 

baldintzak, eta udal zerbitzuek egiaztatu dutela  XXX andreak betetzen dituela. 
 
- Idazkariak txosten juridikoa eman zuela 2025eko uztailaren 16an. 
 
Azaldutakoa oinarri hartuta, aho batez (legez eskatzen den gehiengo osoko quoruma) 

ERABAKI DA: 
 
1. Eskatutako esleipendun aldaketa baimentzea, baina esleipenari geratzen zaion aldirako 

bakarrik (2032ko abenduaren 31ra arte) eta haren baldintzei eutsiz. 
 
2. Erabaki hau jakinaraztea interesatuei. 

 
10. HERRI-LURREN APROBETXAMENDUA IZENEZ ALDATZEKO ESKAERA: 
LUBERRIAK/35. 
 

Ikusirik: 
 
- XXXk eskatu zuela bere izenean jartzeko XXXri esleitutako herri-lurren aprobetxamendu 

hau: LUBERRIAK/35. 
 
- Udalaren osoko bilkurak 2022ko urriaren 19an egindako bileran, behin betiko onartu zuela 

Berako herri-lurren aprobetxamenduen onuradunen zerrenda, 2021eko urtarrilaren 1etik aurrerako 
ondorioekin. XXX jauna honako aprobetxamendu honen onuradun gisa agertzen da: 

 
 

   KOKAPENA 
 

ZENBAKIA MOTA M2 
AZAL. 

POL. PARTZ. 



 

 
DATU PERTSONALAK DISOZIATU DIRA 
 

LUBERRIAK/35 Luberritzea 6368,83 7 196 
 
 

- 12 urteko aprobetxamendu-epea 2032ko abenduaren 31n bukatuko dela. 
 
Kontuak izanda: 
 
- Berako herri-lurren aprobetxamenduak arautzen dituen udal-ordenantzaren 17.7 artikuluak 

honako hau ezartzen duela: “7. Adjudikataria ezin izango da aldatu, baldin eta Udalbatzak 
berariaz jakinarazten eta baimentzen ez badu; betiere esleipena egiteko geratzen den denborarako 
eta haren  baldintzak aldatu gabe.”. 

 
- Ordenantzaren 16. artikuluak ezartzen dituela aprobetxamenduen onuradun izateko 

baldintzak, eta udal zerbitzuek egiaztatu dutela  XXX jaunak betetzen dituela. 
 
- Idazkariak txosten juridikoa eman zuela 2025eko uztailaren 16an. 
 
Azaldutakoa oinarri hartuta, aho batez (legez eskatzen den gehiengo osoko quoruma) 

ERABAKI DA: 
 
1. Eskatutako esleipendun aldaketa baimentzea, baina esleipenari geratzen zaion aldirako 

bakarrik (2032ko abenduaren 31ra arte) eta haren baldintzei eutsiz. 
 
2. Erabaki hau jakinaraztea interesatuei. 

 
11. MOZIOA: KUBA. 
 

Alkateak aurkeztu ondoren, honako mozio hau ONETSI DA, Andoni Anduezaren 
abstentzioarekin eta bertaratutako EH Bilduko 6 zinegotzien aldeko botoarekin: 

 
AZALPENA 
 
Ameriketako Estatu Batuetako Gobernuak Kuba "terrorismoa babesten duen estatutzat" jotzea 

zinikoa eta nazioarteko zuzenbidearen urraketa argia da. Izendapen hori 2015ean kendu zuen 
Obama administrazioak, ebaluazio sakon bat egin ostean; alabaina, Trumpek bere aurreko 
legegintzaldiko aginteko azken egunetan berriro ezarri zuen, Kubaren aurkako gerra 
ekonomikoaren azken ekintza gisa. 

 
Izendapena ankerra da, Kubako herriari ahalik eta sufrimendu handiena eragiteko diseinatuta 

baitago: bere ekonomia ito egiten du, familiak lekualdatzera behartzen ditu eta laguntza 
humanitarioaren fluxua ere murrizten du. Nazio Batuetako adituen arabera, izendapen horrek 
"oinarrizko giza eskubideak ahuldu ditu, hala nola elikadura eskubidea, osasunerako eskubidea, 
hezkuntzarako eskubidea, eskubide ekonomiko eta sozialak, bizitzeko eskubidea eta garapenerako 
eskubidea". 

 
Izendapena ilegala da, "estatuen berdintasun subiranoaren printzipioa, estatuen barne 

kontuetan esku hartzea debekatzea eta gatazka nazioartekoak modu baketsuan konpontzeko 



printzipioa" urratzen baititu NBEko aditu juridikoen arabera. Izendapenak eragindako muturreko 
eta lurraldez kanpoko zigorrak, beraz, nazioarteko zuzenbidearen urraketa argia dira. 

 
2024ko maiatzean, AEBetako Estatu Departamentuak, azkenean, Kuba "terrorismoaren 

aurkako borrokan AEBekin guztiz ez kolaboratzeagatik" zigortzen zuen zerrendatik kendu zuen. 
Baina hori ez da nahikoa. Kuba oraindik pairatzen ari da ekonomiaren esparru internazionalean 
bere bazterketa ziniko, anker eta ilegalaren ondorioak. 

 
2025eko urtarrilean, egun gutxiren diferentziarekin, Biden administrazioak Kuba "terrorismoa 

babesten duten estatuen" zerrendatik kendu zuen, eta nazioarteko komunitateak pozik hartu zuen 
erabakia. Hala ere, ondoren Trump administrazioak berriz ere "terrorismoa babesten duen estatu" 
gisa izendatu zuen Kuba, eta horrek berriz ere ondorio larriak eragin ditu Karibeko 
herrialdearentzat. 

 
ERABAKIA 
 
1. Berako Udalak Ameriketako Estatu Batuetako Gobernuari eskatzen dio Kuba terrorismoa 

babesten duten estatuen zerrendatik kentzeko. 
 
2. Berako Udalak Espainiako Estatuko Gobernuari eskatzen dio neurri irmoak eta 

berehalakoak har ditzala Kuba zerrenda horretatik kentzea sustatzeko. 
 
12. BANDOAK ETA ALKATETZAREN EBAZPENAK. 
 

Honako bando eta Alkatetzaren ebazpen hauen jakinaren gainean geratu dira: 
 
- Bandoak: B16/2025 zenbakidunetik B21/2025 zenbakidunera arte. 
 
- Ebazpenak: 171/2025 zenbakiko ebazpenetik (2025-06-13) 220/2025 zenbakiko ebazpenera 

arte (2025-07-17). 
 

13. ESKAERAK ETA GALDERAK. GAINERAKO UDAL ORGANOEN KONTROLA. 
 

Ez dira izan. 
 
Beste aztergairik izan gabe, 20:20ak direnean, alkateak bilera bukatutzat eman du, eta nik, 

neronek, idazkaria naizenez, ziurtatzen dut. 
 
Sinadura digitalak. Idazkaria eta alkatea. 

 


